
Shri Shivamangala Stotram

શ્રીશિવમઙ્ગલસ્તોત્રમ્

મઙ્ગલં  ભગવાન્ શમ્ભુર્મઙ્ગલં  પુરશાસનઃ ।
મઙ્ગલં  સોમસૂર્યાગ્નિલોચનો મમ મઙ્ગલમ્ ॥ ૧॥
યન્મઙ્ગલં  કુમારસ્ય ગિરિજાકલ્પયત્ પુરા ।
તારકં જેતુકામસ્ય તન્મે ભવતુ મઙ્ગલમ્ ॥ ૨॥
મઙ્ગલં  પાર્વતીનાથો મઙ્ગલં  જાહ્નવીધરઃ ।
મઙ્ગલં  ગિરિજા દેવી મઙ્ગલં  સર્વમઙ્ગલમ્ (લા)॥ ૩॥
ગિરીન્દ્રસ્ય ચ મેનાયાસ્ત્રૈલોક્યસ્ય તપઃફલે ।
પાર્વત્યા જન્મદિવસે તન્મે ભવતુ મઙ્ગલમ્ ॥ ૪॥
ત્રિપુરં હન્તુકામસ્ય દિધક્ષોરન્ધકાસુરમ્ ।
ભવાન્યા યત્કૃતં ભર્તુસ્તન્મે ભવતુ મઙ્ગલમ્ ॥ ૫॥
ઈશ્વરાજ્ઞાનુયાતસ્ય વીરભદ્રસ્ય શૂલિના ।
યત્કૃતં મઙ્ગલં  કાર્યં તન્મે ભવતુ મઙ્ગલમ્ ॥ ૬॥
હારભૂષણકેયૂરલીલાભુજગભૂષયોઃ ।
શિવયોઃ સદૃશોદ્વાહે તન્મે ભવતુ મઙ્ગલમ્ ॥ ૭॥
યઃ શિવો નામરૂપાભ્યાં યા દેવી સર્વમઙ્ગલા  ।
તયોઃ સંસરણાત્ પુંસાં સર્વતો જયમઙ્ગલમ્ ॥ ૮॥
॥ ઇતિ શ્રીશિવમઙ્ગલસ્તોત્રં  સમ્પૂર્ણમ્॥

